
Nafarroako Alderdi Sozialista talde parlamentarioari atxikitako Carlos Mena Blasco jaunak, Legebiltzarreko Erregelamenduan ezarritakoaren babesean, honako interpelazio hau aurkezten dio Landa Garapeneko eta Ingurumeneko kontseilariari, Osoko Bilkuran eztabaidatzeko. 
Lehen sektorea, funtsezko jarduerak barne hartzen dituena –nekazaritza, abeltzaintza, arrantza eta baso-ustiapena esaterako–, gizarte ororen oinarria da. Hala ere, azken hamarkadetan sektoreak krisialdi sakon bati egin behar izan dio aurre, bizitzan zehar horretan aritu direnak zahartu egin direlako, lana prekarizatu egin delako eta gazteak beste sektore batzuetara edo aukera bila hirietara joan direlako. 
Nafarroan, nekazari eta abeltzainen batez besteko adina 55 eta 60 urte artekoa da, beste autonomia-erkidego batzuen eta Europa osoaren antzekoa alegia. Horrek esan nahi du sektore horretako lan-indarraren zati handi bat erretiro-adinetik hurbil dagoela. 
Alderdi Sozialistaren ustez, lehen sektorean belaunaldi-erreleboa beharrezkoa ez ezik, hura eraldatzeko aukera ere izan behar da, funtsezko baliabideen ekoizpena eta banaketa ekitatiboagoa eta jasangarriagoa izan dadin. 
Horregatik guztiagatik, Nafarroako lehen sektorean belaunaldi-erreleboa lantzeko eta garatzeko politikei buruzko interpelazio hau aurkezten diogu Landa Garapeneko eta Ingurumeneko Departamentuari. 

